
Słowo tydźenja je z pjera Lubiny Hajdukoweje.

ZASAKŁY 

a)  lózyski, złowólny
b)  něchtó stajnje na to zabywa, štó wón je
c)  hejaty, zažrany, swojeje hłowy 

Prawa je wotmołwa c. 

Jeli je něchtó zasakły, nochce wón w swojim myslenju abo jednanju, byrnjež snano tež njeprawe było, 
popušćić. Chce něšto zgławtom přesadźić, je mało diplomatiski. Wěc, wo kotruž wojuje, je jemu jara wažna 
a kóždy srědk k jeje přesadźenju je jemu prawy. Jeli so přećiwo něčemu rozsudźi, je nimale njemóžne, 
jeho wo napřećiwnym přeswědčić. Tuž ma zasakły stajnje tež „hejatu komponentu“. 

Takle móžeš to tež prajić:
Hdyž so za něšto zasadźuješ: 
nadměru horliwy, zažrany, fanatiski 

Hdyž so přećiwo něčemu spjećuješ: 
hłowaty, spěrawy, spjećiwy, njepodwólny

Přikłady z rěčneho korpusa:  
Wón scyła sobu njedósta, zo mjez dźědom a wowku zasakły bój howri. (Cyril Kola. Puće z doliny. Krótkoro-
man. Nd 42 / 28.09.1988 – 43 / 13.02.1989)
Ale běše tež njebojazny zakitowar prawdy a zasakły přećiwnik njeprawdy. (Měrćin Nowak-Njechorński, 
Hólčik, hólčec, listonoš. Budyšin 1974)


